
Sosa Gera SA, Zernez - dumonda per prodüer beton dürant la not e las fin d'eivnas 
In connex culla fabrica dal tunnel Brail II da la Viafier Retica ed il tunnel Munt la Schera es la Sosa Gera SA in oblig da garantir la 
furniziun da beton e gera. La suprastanza cumünala ha concess ün permiss excepziunal per prodüer e chargiar intuorn beton dürant la 
not e las fin d’eivnas dals 17-09 fin 30-11-2022. 
 
Carta da giasts - adattamaint perimeter 
Davo cha la carta da giasts ha pudü gnir introdütta sülla stagiun d’inviern 2021/2022 muossan prümas reacziuns cha la carta vain 
predschada da giasts ed osps. Il perimeter actual (Cinuos-chel-Ardez) dals mezs publics nu cuntainta però. Perquai ha il gremi 
respunsabel deliberà ün credit per laschar evaluar e calcular ils cuosts implü per ün schlargiamaint dal perimeter (Zuoz-Scuol). 
 
Ledscha da turissem - futura sistematica per l'inchasch da las taxas da cura 
In connex cun l’elavuraziun da la nouva ledscha da turissem es gnü tematisà la futura sistematica per l’inchasch da las taxas da cura. 
Sün proposta da la cumischiun da turissem s’exprima la suprastanza cumünala per ün sistem sün basa da pauschalisaziuns. In ün 
prossem pass vain surlavurada la ledscha e lura preschantada al suveran. 
 
 
 
 


